
Maleta 
EUSKARAZ 

 

 

 
 
 
 
Liburutegiak Bakearen, Bizikidetzaren 
eta Giza Eskubideen Zuzendaritza Na-
gusiak lantzen dituen gaiak jorratzen 
dituzten hainbat maleta jartzen ditu 
ikastetxeen eskura. 
 
Irakurketa-gida honetan, bigarren 
hezkuntzako zikloetarako egokiak di-
ren aniztasunari eta kultura-
aniztasunari, giza eskubideei eta bake-
rako hezkuntzari buruzko gazte-
literaturako liburuak eskaintzen dira.  

Gomendatutako adina adierazteko,  

Lupadelcuento , eta eimakatalogoa, 
haur eta gazteei zuzendutako literatu-
raren webgunea erabili da. 
Aipamenak argitaletxeek berek eman-
dako informaziotik datoz. 
 
Maletak hilabete baterako mailegatzen 
dira, eta beste eskola batek erreserba-
tzen ez baditu epea luzatu egin daite-
ke. 
 
Maleta bat eskatzeko edo edozein 
kontsulta egiteko, hona jo dezakezue: 
 

inm.biblioteca@navarra.es 
 
Bestalde, liburutegiak gero eta funts 
gehiago ditu, gure katalogoan ikusi dai-
tezkeenak. 
 
Nafarroako Liburutegi Publikoen 
Sareak, 2030 Agendaren helburuekin 
bat eginez, haurrentzako eta gazteen-
tzako liburuak ikastetxeei eta liburute-
giei maileguan uzteko “Nahi dugun 
mundua eraikitzeko liburu eta libu-
rutegiak” proiektua eskaintzen du. 
Hurrengo estekan proiektuaren datu-
basea kontsultatu daiteke:  
 
 
 
 

https://pazyconvivencia.navarra.es/eu/biblioteca
https://pazyconvivencia.navarra.es/eu/biblioteca
https://pazyconvivencia.navarra.es/eu/biblioteca
https://lupadelcuento.org/index.php/libros/buscar
https://eimakatalogoa.eus/vufind/
mailto:inm.biblioteca@navarra.es
https://www.culturanavarra.es/eu/agenda-2030-katalogoa
https://pazyconvivencia.navarra.es/eu/inicio


 

 

 

DENOK GARA BERDINAK 

DENOK GARA EZBERDINAK 

Rif mendietako ura 

Montse Flores Pallarés 

Gaumin, 2014 
 

+ 13 

 

 

 

Ahmed gaztea Rubi-n bizi da, Bartzelo-
natik gertu, baina marokoarra da iza-
tez, Rif-ekoa. Tati klase-kide erakar-
garriaz maitemindu da bere bizitzan 
lehendabizikoz. Celes bere lagunak ka-
mera bat lapurtzeko eskatu dio. Ahme-
den anaia zaharrena atxilotze-zentro 
batean da, lapurtzeagatik, eta berak 
tentazio horri aurre egin nahi dio.  

 
 
 
 

 
14.4-LF-FLO 

IRAKURKETA ERRAZA 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=517812
https://www.gaumin.com/rif-mendietako-ura/


Errebelde 50 bider 

VV.AA 

Erein , 2019 
 

+ 10 –16 

 
 

Txikitatik entzuten ditugu istorioak. 
Gazteluetan dauden printzesen isto-
rioak, umeak jaten dituzten sorgine-
nak… baina sarri askotan beren komu-
nitatean eta komunitatearentzako lan 
egin duten emakumeen historiak falta 
zaizkigu. Emakume hauek historia al-
datzera iritsi dira beren aurkikuntza, 
erronka eta pentsatzeko eta egiteko 
era iraultzailearekin. Liburu honetan, 
komunitatean bizi eta pentsatzen du-
ten emakume borrokalari, ausart, eral-
datzaile eta langileen historiak kon-
tatzen zaizkigu. Emakume errebeldeen 
historiak.   

 
 
 

02.89-02-I-ERR 

Sarerik Gabe : historiak emakume 
izena dauka 

Bakarne Atxukarro, Izaskun Zubialde 

Denonartean, 2017 

+ 12 

 

 

Urte eta urteetan, historia egin duten 
emakumeak egon izan dira, liburuetan 
agertu ez arren. Honakoa emakume 
haiei egindako omenalditxoa da, baita 
joandako garaiak hobeak izan zirela 
pentsatzen duten gazteen kontzientzia 
piztu nahi bat ere. Ez alferrik, gaur 
egun ere emakume interesgarri anitz 
baitaude, mundu hau hobeagoa izan 
dadin lortzen dutenak. Aski da pixka 
bat ikertzea balioetsi beharreko ema-
kume bat edo batzuk gure artean dau-
dela ohartzeko; batzuetan, emakume 
horiei beren burua balioetsi behar 
dutela ulertarazi behar zaie. 

 

013.62 ATX 

https://www.erein.eus/libro/errebelde-50-bider
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=610580
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=573787
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=573787
https://www.denonarteanargitaletxea.eus/katalogoa


Animalien inauteria 

Felipe Juaristi, Antton Olariaga 

Txalaparta, 2000 
 

+ 12 –13 

 

Hartz jauna iratzarri da, jaiki, nagiak 
atera eta jantzi: praka beltz lisoak, al-
kandora lodi koadroduna; gainean, 
jertsea. Mendiko botak ere bai. Sua 
egin, ura berotu eta kafea prestatu. 
Leihotik begiratu eta ihintza egin zuela 
konturatu zen. Zamarra hartu zuen ba-
daezpada, betaurreko kutxa gorde eta 
irten zen. Gandu artean, azeri jaunaren 
etxea ageri zen. Bost urte ziren hartz 
jaunaren laguna joan zela. Desagertu 
egin zen. Hilda zegoela esaten zutenak 
ere baziren. Goiz hartan, berriz, bere 
lagunaren etxetik kea zeriola iruditu 
zitzaion hartz jaunari. Azeriaren itzule-
ra zen!  

 

 
013.62-I-JUA 

Miñan 

Amets Arzallus Antia 
Ibrahima Balde 

Susa , 2019 

+ 16 

Gineako hiriburutik Nzerekorera mila eta hi-
rurehun bat kilometro daude. Ibrahima han 
ibili zen hiru edo lau urtez, kamioi batean, 
gidari batek aprendiz onartu zuelako. Aste 
batean Konakrytik Nzerekorera joaten ziren, 
eta hurrengo astean Konakryra itzuli. Egun 
batean amak deitu zuen arte: anaia txikia fal-
ta zen etxean. Eta haren bila abiatu zen. Bas-
amortua gurutzatu; pasatzaile, polizia, bahi-
tzaileekin topo egin; egarria, gosea, mina eza-
gutu. Afrikatik Europarako bidea. 
 Mediterraneoa zeharkatzen dutenak deshu-
manizatzea ezinbestekoa da haien heriotzen, 
kanporatzeen, ilegalizatutako bizitzen gaine-
ko ezaxola zabaltzeko. Baina bizitza horietako 
bakoitza bakarra da eta, beraz, unibertsala. 
Eta kontatzeak hori azpimarratzen du. Ibrahi-
ma Balderen bizitzaren kronika da nobela 
hau, hark ahoz eta Amets Arzallusek letraz 
idatzia. Berezia duelako zauria, eta berezia 
kontatzeko manera. Hitz egitean han balego 
bezala. 

14.4-N-Balde 

https://www.erein.eus/libro/animalien-inauteria
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=116244
https://www.susa-literatura.eus/liburuak/narr131
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=623544


 

 

 

ESKOLA 
JAZARPENA 

Subnormala : eskola-jazarpenari bu-
ruzko istorio bat 

Fernando Llor, Miguel Porto 
Evolution comics , 2022 

+ 12 

Eskola-jazarpenari buruzko istorio bat. Iñaki 
Zubizarreta, gorpuzkera izugarri sendoko 
saskibaloi-jokalari ohia, bullyingaren gogor-
keriaren biktima izan zen eskola-garaian. 
Haren garaierak eta indar fisikoak ezer gu-
txirako balio izan zioten jazarle saldoaren 
aurrean, eta heriotzaren amildegiraino ere 
eraman zuten. Denok gara zaurgarriak. Fer-
nando Llor-ek idatzi du egiazko istorio ho-
nen gidoia, eta Miguel Porto-k egin ditu ilus-
trazioak, Iñakiren ikuskaritzapean. Izan ere, 
Espainian izugarrikeria horren aurka dihar-
dutenen irudia dugu Iñaki. Komiki hau egiaz-
ko gertaeretan oinarritua da, nire bizitzako 
pasarteei buruzkoa de heinean. Bestalde, 
eskerrak eman nahi dizkizut, irakurle, komiki 
hau eskuratzeagatik eta ikastetxeetatik 
askoz harago doan eta familiaren eremura 
zein eremu pertsonal eta sozialetara hedatu 
den arazo bati ikusgaitasuna ematen lagu-
ntzeagatik. [Iñaki Zubizarreta. ACBko 
saskibaloi-jokalari ohia].  

 

013.631-K-LLO 

https://www.panini.es/media/paniniFiles/Subnormal_BAJA.pdf
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20667868
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20667868


Pitzatuta gaude denok! 

Amaia Telleria 
Alberdania, 2022 

+ 12 

 

Joneren ama oso kezkatuta dago ikas-
turte amaieran alabak mugikorrean 
jaso dituen mezu eta bazterketagatik. 
Hurrengo urteari begira zer egin 
pentsatzen duen bitartean, Mundakan 
bizi den ahizpari eskatuko dio alaba 
nerabea etxean har dezan, surfudale-
kuetara joateko aitzakian. Bere lehen-
gusina Eurirekin igaroko du Jonek, hor-
taz, uztaila. Euri Jonek izan nahi lukeen 
guztia da: polita, jatorra, alaia, norta-
sun handikoa… Egunak aurrera doazen 
heinean, ordea, Jone konturatuko da 
gauzak ez dabiltzala espero bezala, Eu-
ri ez dela uste duen bezain indartsua 
eta ez duela beti defendatuko lehen-
gusina izate hutsagatik…  

 
013.631-I-TEL 

Zauri ezkutuak bullying-a eskolan 

Fernado  Morillo 
Gaumin, 2014 

+ 12 

 

 

 

Iriaren hirugarren ikastetxea. Ezagunak 
zaizkio eskolako zauri ezkutuak, eta 
neska urduri dago. Oharkabean pasa-
tzen saiatuko da hasieran. Baina Unax 
izeneko mutil berezi eta markatua ere 
hasiberria da, eta koska krudel bat aur-
kituko dute berehala: Nora eta Martxel 
neba-arrebak, itxuraz ikastetxeko be-
netako jaun eta jabe, eta ikasle ba-
koitzari mingarrien nola jo jakiten 
maisu. Iria eta Unax izango dituzte jo-
muga nagusietako bat. 
 

Ikasle, irakasle eta gurasoen hamaika 
ardura, eztabaida eta ahalegin, egoera 
latzari buelta eman ahal izateko, adis-
kide, sentimendu eta ezustez beteriko 
trama ia poliziako batean. 
 

 

013.631-I-MOR 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20658308
https://www.alberdania.net/es/libro/pitzatuta-gaude-denok/
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20532876
https://www.gaumin.com/zauri-ezkutuak-bullying-a-eskolan/


Fake  

Fernando Llor, Miguel Porto 
Evolution comics , 2022 

+ 12 

 
Maisie Fernandez nazkatuta dago bere 
pisua eta itxura direla-eta iseka egiten 
dioten jazarleez. Nazkatuta dago de-
nen txantxen helburua izateaz. Horre-
gatik, gau batean, Maisie Interneten 
sartu da eta profil faltsu bat sortu du. 
“Sienna” ederra, argala eta ausarta da. 
Laster, mezuak trukatzen hasi da Mai-
sieren institutuko ikaslerik ospetsuene-
kin.  

 

 
 

013.631-I-COO 

Gatazka gela 

Jordi Sierra i Fabra 
Ibaizabal , 2010 

+ 12 

 
Hogeita hamar ikasle beren institutuko 
Gatazka gelako bilera batean izango 
dira. Haietako hiruk "epaimahaia" osa-
tuko dute, bi mutilen arteko istiluan 
bitarteko lana egiteko. Arrazoia puska-
tutako sakelako telefono bat da. Hel-
duek parte hartu gabe, gazteek arazoa 
konpondu beharko dute. Bakoitzak 
gertatu denaren bere ikuspegia eman-
go du bileran, eta beren hitzen ondo-
rioak onartu beharko ditu. Jardunal-
diak bizikidetzako arazoak, irainak eta 
beldur ezkutuak azaleratuko ditu, eta, 
lehenago edo geroago, egia nagusitzen 
dela frogatuko du.  

 
 

013.631-I-SIE 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20654359
https://www.edesclee.com/colecciones/libros-en-euskera/fake
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20457799
https://www.edelvives.com/es/Catalogo/p/gatazka-gela


Traidorea 

Pete Johnson 
Desclée de Brouwer , 2021 

+ 12 

 
Tom, Mia eta Oliver neska-talde baten 
biktimak dira. Eskolatik etxerako bi-
dean eraso egiten diete. Ez denez es-
kolan gertatzen, irakasleek ezin diete 
lagundu, eta ez diete ezer kontatu nahi 
beren gurasoei. Beraz, aukera bakarra 
baino ez dute: ordaintzea. Hori egingo 
dute hasieran.   
 
 
 

 
013.631-I-JOH 

Etxetik Ameriketara 

Enara Garmendia  
Erein , 2021 

+ 12 

 
Maiak Euskal Herria utzi eta urtebete-
ko abentura hasi du Ameriketako Esta-
tu Batuetan. Dena ongi doa, baina ha-
lako batean gelakide batek begitan 
hartu, eta beste kide guztiak aurka jarri 
zaizkio. Ayla estatubatuarra da, eta 
Maia ezagutu bezain laster bihurtu da 
honen lagun. Baina zer egin bere lagun 
minetako batek Maiarekin hitz egitea 
debekatu dionean? Betiko lagunak alde 
batera utzi eta Maiaren alde jarri ala 
injustiziari aurre egingo dio? Lagunen 
arteko harremanak ditu ardatz eleberri 
honek, eta horiek esploratu bitartean 
gure barrua aztertzera behartuko gai-
tu. Zenbat sakrifikatzeko gai zara injus-
tiziei aurre egiteko?  

 
013.631-I-GAR 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20654363
https://www.edesclee.com/colecciones/libros-en-euskera/traidorea
https://www.erein.eus/libro/etxetik-ameriketara
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20649346


Ikusezina 

Laida Martínez Navarro 
Giltza , 2021 

+ 12 

 
"Ismael Arana naiz, hamasei urte ditut, 
eta batzuetan ikusezina izan nahi nuke, 
airean desagertu ahal izateko". Behar-
bada, gehiegi dira halako esaldiak erre-
pikatzen dituzten gazteak. Egoera horri 
aurre egin gabe jarraituko dugu? Beste 
aldera begiratuko dugu, gure kontua 
ez balitz bezala? Benetan? Arazo bat 
konpontzeko lehen urratsa arazo hori 
badugula onartzea omen da. Agian, 
arazo bat du gure belaunaldiak.  
 
 

013.631-04-I-MAR 

Wonder : mutiko miragarria 

R. J. Palacio  
Denonartean , 2019 

+ 12 

Haren aurpegiak ezberdin egiten du, 
baina berak haur arrunt bat besterik ez 
du izan nahi. Lurrera begira ibiltzen da, 
begirada altxatu gabe eta ileaz aurpe-
gia estali nahian. Halere, jendeak disi-
muluan begiratzen dio, lagunari mar-
mar egiten dio ondotik pasatzen dire-
nean, eta harridurazko ukondokadak 
ematen dizkiote elkarri. August gutxi 
ateratzen da, gurasoen etxe erosoaren 
hormen artean igarotzen du bizitza; 
bere familiarekin, Daisy txakurrarekin, 
eta Star Warseko istorio izugarriekin. 
Edonola ere, aurten dena aldatuko da, 
lehenengo aldiz benetako eskola bate-
ra joanen delako. Eta han bere bizitza-
ko irakaspenik handienak jasoko ditu, 
ez ikasgeletan, ezta testuliburuetan ere 
aurkitu ezin diren horietakoak: ezbeha-
rrean haztea, zeure burua onartzea, 
egun grisetan irribarre egitea, eta, az-
kenean, lagunduko zaituen esku bat 
aurkitu duzula jakitea. 

 
013.631-06-I-PAL 

https://edebe.com/publicaciones-generales/libro-ikusezina=4289=4=4
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20584760
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20623582
https://www.denonarteanargitaletxea.eus/


 

HAURROI EZ ZAIGU 

GERRA 
GUSTATZEN 

 

BAKEA 
GUSTATZEN ZAIGU  Migrantes  

Issa Watanabe 

Libros del Zorro Rojo, 2019 
 

+12 – 14 

 
 
 
 

Manta, beroki eta zenbait poltsa soinean 
daramatela, animali talde batek bidaia laz-
garri bati ekingo dio. Lehoia, errinozeron-
tea, ahatea, flamenkoa... ez da bat bera 
ere libratzen. Guztiak, pausu geldoz, baso 
iluna eta beste hainbat gauza atzean utzi-
ta, mugak zeharkatuz, ihesean dabiltza: 
gosea eta gerrak behartuta egindako mi-
grazio baten istorioa da. Oihuka ari zaigun 
album mutu bat da honakoa.  
 

 

 

 

 

 

 

 

 

 

 
 

 

 
 

14-I-WAT 

https://librosdelzorrorojo.com/catalogo/migrantes/
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=620702


Cherch’pas à comprendre! 
Ez da konprenitzen ahal gerra! 

Begoña Durruty 

Denonartean, 2016 

+12-14  

Cherch´pas à comprendre ! -Ez da konpre-
nitzen ahal!-. Horixe da gure aitek erantzuten 
dutena "Eta zergatik?" galdetzen diogun aldiro. 
Liburu honetan, Durrutytarron historia kon-
tatzen dut. Frantzia eta Espainia banatzen di-
tuen mugaren inguruko bi aldeetan bizi den 
familia. Gurea beste bat baino ez da, ziur nago 
Pirinio Mendilerroan zehar horrelako istorio 
franko badela. Bazter hauetan joan zen men-
dea izugarri bortitza izan zen. Gerlak izan ziren 
bata bertzearen gibeletik: Gerla Handia, Biga-
rren Munduko Gerla, Espainiako gerla, Indotxi-
na eta Aljeriako independentzia gerlak. Ez zen 
eskapatzeko modurik, batean ez bazen ber-
tzean suertatzen zen parte hartu behar izatea. 
Gerlek eta haiek eragin zuten harat-hunateko 
jende pasak, zenbait belaunalditan, familia au-
nitzen bizia baldintzatu zuten. Gaur sineste-
zinak iduritzen zaizkigun horrelako bizipenak 
gure herriaren memoria kolektiboan errotuak 
egon dira luzaz, ez ditugu nolanahi galtzen uz-
ten ahal. Hemen ez dago fikziorik, gure aiteren 
testigantza zuzena baliatu dut. Ez da batere 
erraza izan. Alde batetik, informazio gehiegi 
izan dut esku artean, eta, bertzetik, aiteren ala-
ba naiz, beharbada harreman estuegia dut libu-
ruaren protagonistarekin. Liburu honek aitere-
kin inoiz ez bezala solasean aritzea eskatu dit, 
eta aitortu behar dut arras pollite izan dela be-
rarekin elexaharketan aritzea. 

010.89-I-Durruty 

Zeru beraren azpian : Winnipeg Txi-
lera bidean 

Nuria Martí Constans 

La mar de fácil, 2018 
 

+ 12 

 

 

Itsasontziaren kroskoan arreta ematen 
zuten letra batzuk zeuden idatzita. 
Oso izen arraroa zen, hitz ezezagun 
bat. 
Ez zekien nola ahoskatzen zen. 
Winnipeg jartzen zuen eta itsasontzia-
ren izena zen. 
—Ikusi duzu, Miranda?—esan zuen Te-
resak—. 
Txilera eramango gaituen itsasontzia-
ren izena Winnipeg da. 
Gustatzen zaizu? 
Mirandak buruarekin baietz esan zuen 
eta itxaropenez irribarre egin zuen. 

 
14.2-LF-Winnipeg 

IRAKURKETA ERRAZA 

https://www.denonarteanargitaletxea.eus/katalogoa/p/jpwfsyq8v5wdnxaifjffk4r7xdh68h?rq=durruty
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20560358
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20560358
https://lamardefacil.com/index.php/es/catalogo-de-libros/todos-los-libros/product/view/9/80
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=621462
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=621462


Behi euskaldun baten memoriak 

Bernardo Atxaga 

Pamiela , 2004 
 

+ 12 –14 

 
Benetako behi izan nahi duenari nahitaez-
ko zaio desertua, nahitaezkoa zaio mun-
dutik urrutiratu eta hondarra besterik ez 
dagoen erresuma mortuan bolada bat egi-
tea. 
Ondar artean, belar edo ur izpirik gabe, 
berdamenaren gozotasunik gabe, behiak 
sufritu egingo du, eta maiz, eguzkiak an-
kerki jotzen dionean-eta, atzera egin eta 
ikuiluratzeko gogoz erotuko da. Baina be-
netakoa izan nahi duen behi horrek, eta ez 
behi ustel edo makal, ez dio etsipenari 
amore emango; aurrera jarraituko du de-
sertua zeharkatu eta mendi hezeak, baso 
itzaltsuak, begietan har ditzan arte. Or-
duan, poetaren esanak gogoratuz, halaxe 
deklaratuko du: Cela s´est passé, pasa da 
guztia, atera naiz infernutik, begi eta 
bihotz berriekin ikusten dut orain mun-
dua.  

 
23.6(16)-I-ATX 

Urtebete itsasargian 

Miren Agur Meabe 

Elkar, 2006 

+ 12 – 15 

1936ko gerrari buruz idatzitako liburu histori-
ko nahiz fikziozkoen artean toki berezia beteko 
du Miren Agur Meabek idatzi duen nobela xu-
me baina eder honek. Urtebete itsasar-
gian gaztetxoentzako eleberri bat da, gaztetxo 
bat duena protagonista eta kontalari. Jon gaz-
tetxo bilbotar bat da, gerra hastean gurasoek 
Garraitzetara bidaltzen dutena (Lekeitioren 
irudikapen literarioa), osaba farozainarengana. 
 
Urtebete iraungo du gerrak Euskal Herrian, 
faxisten matxinadatik Santoñako errendiziora, 
eta bitarte horretako gertaera nagusiak eza-
gutuko ditugu Jonen ikuspegitik, batzuk bere 
begiz ikusiak eta beste batzuk han-hemen ira-
kurriak edo entzunak. Horrela guk ere ezagutu 
ahalko ditugu lubakiak eta gudaldiak, ebakua-
zioak nahiz fusilamenduak, Gernikako bonbar-
daketa zein Bilboren jaustea... Leku berezia 
eman dio egileak euskal kulturari, erdi disimu-
luan bezala agertzen baitira orduko euskalgin-
tzako hainbat izen: Lauaxeta, Erkiaga, Zubika-
rai, Aitzol […] 
 
 

22(16)-I-MEA 

https://www.pamiela.com/index.php/colecciones/euskara/literatura/haur-eta-gazte-literatura/gazte-literatura/behi-euskaldun-baten-memoriak-detail
http://www.navarra.es/AppsExt/opac/abnetcl.exe?ACC=DOSEARCH&xsqf99=(behi%20euskaldun%20atxaga).t245.(pamiela).t260.
https://www.elkar.eus/es/liburu_fitxa/urtebete-itsasargian/meabe-miren-agur/9788497834131
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=344960


1948ko uda 

Patxi Zubizarreta 

Erein, 2015 
 

+ 12 – 16 

 
Astelehenean daukan Gizarteko azterketa 
dela eta, larunbat arratsaldean Beñat 
etxean geratu da. Dena dela, asteburuetan 
ikasi behar izatea aspergarria zaionez, li-
buruak bertan behera utzi, eta gurasoen 
logelara jo du, aitari zigarro bat lapurtzeko 
asmotan. Baina zigarropean koaderno 
zahar bat dago, eguneroko moduko bat, 
eta horrexek piztuko du mutikoaren jakin-
gosea, zeren han gerraosteko gazte baten 
bizipenak agertzen baitira, batzuk ezagu-
nak, bestetzuk guztiz ezezagunak… Eta 
balkoian zigarroa erre bitartean, Beñatek 
bere mundua gaztearen munduarekin al-
deratuko du: ikasketak, maitasuna, go-
sea…  

 

 
23.6-I-ZUB 

Alava sarea: emakume espioi ikuse-
zinak : 1936-1947 

Ane Azkue Zamalloa, Iñaki eta Cristina 
Madariaga 

Arabako Foru Aldundia, 2018 

+14 -16 

 

Sare horrek bere buruzagi nagusi izan zena-
ren deitura hartu zuen izentzat (“Álava 
Sarea”), eta Gerra Zibilean bertan eta Fran-
coren diktaduraren hastapeneko urteetan, 
1936tik 1940ra, elkartasunezko hainbat eta 
hainbat ekintza burutu zituen presoen, er-
besteratuen eta berauen familien alde, 
Aliatuentzako espioitza-lanak egiteaz apar-
te.  
Lan hori gauzatze aldera, Álava Sareak ia be-
rrogeita hamar kide izan zituen jardunean, 
geuk dakigula. Sare horretan, nekazariak, 
beharginak, Administrazioko enplegatuak, 
“emakumeak”, apaizak eta Araba, Bizkaia, 
Gipuzkoa eta Nafarroako gizarte-klase guzti-
etako pertsonak aritu ziren. Horien batez 
besteko adina 40 urte ingurukoa izan zen, 
eta Luis Álava izan zen, hain zuzen ere, de-
notarik zaharrena, 49 urte baitzituen garai 
hartan. Hala ere, aparteko lau emakume 
izan ziren Sarea benetan eratu zutenak: It-
ziar Mugika, Delia Lauroba, Bittori Etxeberria 
eta Tere Verdes. 
 
 
 
 
 
 
 

10.34-02-K-Álava 

https://www.erein.eus/libro/1948ko-uda
http://www.navarra.es/AppsExt/opac/abnetcl.exe?ACC=DOSEARCH&xsqf99=(1948ko%20uda%20zubizarreta).t245.
https://www.eitb.tv/eu/embed/alava-sarea-emakume-espioi-ikusezinak/6114/146171/la-red-alava/
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=608793
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=608793


Isiltasuna bihotzean 

Jaume Cela 

Elkarlanean, 1999 

+ 14 – 16 

 

 
Isiltasuna bihotzean 36ko gerra zibilari bu-
ruzko kontakizun bikaina da, bi mutikoren 
ikuspegitik ikusia eta bizitua. Adiskide biak 
helduz eta haziz doaz, gerrak berez dakar-
tzan zoritxarrekin batera, beren herriko 
bizimodua aldatuko duten gertakarien er-
dian. 

 
 
 
 
 
 
 
 
 
 
 
 

22-I-CEL 

Anne Franken egunkaria 

Anne Frank 

Erein, 2014 

+ 14 – 16 

 
Gauza guztiak esan ahal izango dizkizut, nik uste, orain 
arte inori ez bezala, eta laguntza handia emango di-
dazula espero dut esanez hasi zuen bere egunkaria, 
1942ko ekainaren hamabian, Anne Frank neskatoak. 
Hamahiru urte bete berriak. […] Halako gaztetxo ho-
rrek gela gutxi batzuetan ezkutatu beharra badu, eta 
bere harremanak etxekoengana eta beste ezkutatu 
gutxi batzuengana urritzen bazaizkio, bi aukera baizik 
ez ditu: erotu ala idatzi. 

Eta Anne Frankek idatzi egingo du. Arin eta bizitasun 
han diz, barrena hunkitzen digun zintzotasun, umore 
eta zorroztasun batez. Bizitza honetan gehien kostat-
zen dena nahi du: nor den eta zer gertatzen zaion 
jakin. Galera larriak, bat nerabea denean. Askatasuna 
nahi du, askatasun fisikoa ezin bada, pentsamenduare-
na: pertsona nagusiek –kritikatzen du– barre egiten 
diote; nahasmendua sentitzen du, larritasuna, eta kexu 
da. Baina maitasuna ere badu. Maite du Peter eta 
maite du bizitza. Bila ari da, gogoetan. Baina badaki 
jostatzen ere. Bizi da, hitz batean. Lau paretaren artean 
gauza asko gerta daitezke, eta neska gazte batean bi-
hotzean mila historia. Kanpoan, Gestapo, esespena, 
izuaren mendea. [...][Mariasun Landa] 

12.19-I–Frank 

https://www.elkar.eus/es/liburu_fitxa/isiltasuna-bihotzean/cela-jaume/9788483315361
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=48796
https://www.erein.eus/libro/anne-franken-egunkaria-9788497468169
http://www.navarra.es/AppsExt/opac/abnetcl.exe?ACC=DOSEARCH&xsqf99=(anne%20franken%20egunkaria).t245.(erein).t260.


Gerra da leku honen izena 

Jordi Sierra i Fabra 

Elkar , 2004 
 

+ 14 –16 

 
Urte askotan errusiarren menpeko izanda-
ko lurralde batean gerran daude. Haraxe 
joan beharko du kazetari gazte batek berri
-emaile. Eta han, bere lana ongi burutzeko, 
bertako mutiko bat kontratatuko du inter-
prete lanak egin diezazkion. Gerrak eta 
eguneroko bizi beharrak mutiko azkar ho-
nen irudimena areagotu egingo du. Gora-
behera arriskutsu askoren ondoren, ka-
zetari eta interprete nerabea oso lagunak 
egingo dira. Liburu hau adiskidetasunari 
buruzko alegoria bat da, baina, aldi be-
rean, gerraren gordintasuna agertzen di-
gu; gerra-lekuetan milaka eta milaka lagun 
nola bizi diren erakusten du, eta zein gau-
za zentzugabea den gerra.  

 
 

011.1-I-SIE 

Asylum 

Javier de Isusi 

Astiberri , 2004 
 

+ 14 –16 

 
Marinak, 94 urterekin, gogora ekartzen du 
Otxandiotik Bartzelonara, Bartzelonatik 
Frantziara eta Frantziatik Venezuelara egin-
dako bidea. Haren erbestearen espe-
rientziak bat egiten du Sanza, Aina, Chris 
eta Imeldarenarekin, horiek ere ihes egin 
behar izan baitute, gerratik, indarkeriatik, 
behartutako ezkontzetatik eta sexu-
esplotaziorako pertsonaren salerosketeta-
tik, homofobiatik eta feminizidiotik. 
Bere artea baliatuz, erbestearen esperien-
tzak azaltzen ditu Javier de Isusik album 
honetan. Atzo bezala gaur, bizitza sal-
batzeko, duintasunez bizi ahal izateko toki 
baten bila ihes egin behar dutenen bizi-
tzetan barneratzen da. Ihes egiten duten 
pertsonak dira, bai, baina horrez gain in-
darkeriari aurre egin behar diote, eta mun-
duari agertzen diote nolako gaitasuna du-
gun jasateko eta geure bizitzak berreraiki-
tzeko. 

 

14.1-K-ISU 

https://www.elkar.eus/es/liburu_fitxa/gerra-da-leku-honen-izena/sierra-i-fabra-jordi/9788483318614
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=167408
https://www.astiberri.com/products/asylumeuskarazko-edizioa
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=609121


Antipodak 

Gaizka Arostegi 

Ibaizabal , 2021 
 

+ 14  

 
Euskal Herria. 80ko hamarkada. 
Jon kartzelan dagoen ETAko kide baten 
semea da, eta Oliva Intxaurrondoko kuar-
telera bidali duten guardia zibil baten ala-
ba.  Jon eta Oliva gazteak dira eta maita-
sun istorio bat sortuko da haien artean 
Donostiako kale sutsuetan. Baina amodioa 
ez da batere kontu erraza izango gorroto-
ak eta aurreiritziek usteldutako hiri ba-
tean. Kontakizun hau garai bateko isla da. 
 

 

 

 

 

 
28.51-I-ARO 

Zubigileak  

Alfonso Zapico 

Astiberri, 2018 

+14 -16 

 

2016ko neguaren lehen egunean, Eduardo 
Madina eta Fermin Muguruza Irunen el-
kartu ziren. Aitzakia Jot 
Down magazinerako elkarrizketa bat izan 
zen, baina edozein estakuru izan zitekeen 
egokia bi euskaldun horiek, bizi-ibilbide 
itxuraz oso desberdinak izan dituzten bi 
euskaldun horiek, elkartzeko. Madina –
2002an ETAren atentatu batetik bizirik ate-
ra zen politikari sozialista– eta Muguruza –
Kortaturen lider historikoa eta Euskal He-
rriko musikaren erreferentzietako bat– so-
lasean aritu ziren kafe baten aurrean, Al-
fonso Zapico marrazkigileak une haren 
potreta bere koadernoan jasotzen zuen 
artean.  

Zirriborro haiek izan ziren Zubigilieak al-
bumaren hazia. Euskal gazteen zenbait 
belaunaldiren narrazioa da albuma, zuri 
beltzean marraztu beharreko historia. 

 
28.54-K-ZAP 

https://www.ibaizabal.com/nuestros-productos/literatura/literatura-juvenil/a-partir-de-14-anos/antipodak
https://www.astiberri.com/products/zubigileak
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=593612


Salto : euripean desagertu zen gozki-
saltzailearen historia 

Judith Vanistedael, Mark Bellido 

Astiberri, 2019 

+14 -16 

 

Valentziako herri txiki batean bizi da Miquel, 
eta badu zoriontsu izateko behar duena: 
maite duen familia eta inguruko umeen esti-
mua ekarri dion banatzaile lanpostua litxa-
rreria denda batean. Baina Miquelek amets 
bat du. Idazle izan nahi du. Sinetsita dago 
ezin dela idatzi bizitza zirraragarria izan 
ezean, eta bizimodua aldatzea erabakitzen 
du; estatuaren zerbitzuko bizkartzaina izate-
ko aurkezten du bere burua. Lehen lan-
postuak Euskal Herrira eramango du, non 
hautetsiek etengabeko zaintza behar duten. 
Hala, larritasuna, asperdura eta laguntasuna 
nahasten dituen bizimodu berriari ekingo 
dio. Harik eta dena azpikoz gora jarriko den 
arte...  

Mark Bellido gidoigilearen esperientziaren 
emaitza da Salto, ETAren berunezko urteetan 
bizkartzain jardun baitzuen, eta Judith Vanis-
tendael belgikarrak ekarri du marrazkitara.   

 
38-K-BEL 

Mina eta oroimena 

Aurora Cuadrado Fernández, Daniel 
Rodríguez 

Saure, 2020 

+14 -16 

 

Mina, abandonoa, bakardadea, beldurra 
eta heriotzari buruzko 9 istorio dira. Egu-
neroko istorioak dirudite, euren protago-
nistek ez baitzuten protagonista izan nahi. 
Mota guztietako jendea, bizitzak buruan -
edota bizkarrean- emandako tiro batez 
kendu dezakeena, edota bonbaz eta 
suntsipenez betetako ustekabeko tren bat. 
Nahiz eta beste hainbat metodo dauden. 
Horri guztiari “terrorismo” deitzen diogu, 
eta, gure hitzetara ekarriz, badirudi gure 
artean bizi dela, beste zenbait gaitzen mo-
dura: haize urakanatua, euri zaparradak... 
Baina ez. Autoreek inspirazio modura du-
ten gaitzak eta sorrarazten duten izuak 
jende onaren aurka jotzen du; kasu 
askotan gozatzen duten zigorgabetasunak 
ezin izango du inoiz zilegitasunik izan.  

 
 
 

29-K-CUA 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=621785
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=621785
https://www.astiberri.com/products/salto-euskera

https://www.durangokoazoka.eus/eu/denda/ikusi/2714


 

GIZA  

ESKUBIDEEN 

EKINTZAILEAK 

Bakeraikileak (jokoa) 

Alex Carrascosa 

Gernikako Bakearen Museoa Fundazioa, 
2020 

 

+ 9 

 
Mahai-jokoen eta Peace Builders katalo-
goa. 

Jolasa, estrategien bidez, bakearen eta es-
kubide indibidual, zibil, giza eta ingurume-
naren erreferente diren 32 pertsona eza-
gutzean datza. Jokoan zehar, parte-
hartzaileek pertsona bakoitzari buruzko 
informazioa azalduko dute nor den ezagu-
tu arte. Partaide bakoitzak puntuak batze-
az gain denboraren aurka borrokatu be-
harko du. 

Materiala: Jokoa taula bat, 32 karta, 128 
zenbagailu, 2 dado, erantzun-orriak eta 
katalogo batek osatzen dute. 

Kronometroa behar da eta puntu gehien 
lortzen dituenak irabazten du. 

Joko hau 4 hizkuntza ezberdinetan jokatu 
daiteke: gaztelaniaz, euskaraz, frantsesez 
eta ingelesez 

 
 
 

 

012.89-J-BAK 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=624808
https://www.museodelapaz.org/descargas/foiletoa bakeraikileak.pdf


Gandhi, bizitzaren maisua 

Jean-François Saure 

Sauré, 2004 
 

+ 13 – 16 

 
 

 

Atlantikoaz aldi bietako hamar komiki-
marrazkilarik ohiz kanpoko edukiak eta 
lana dakarzkigun obra sortu dute. Ma-
rrazkilari horietatik zortzik gidoi bat 
ilustratu dute eta beste biek testu bat 
irudi bidez berrinterpretatu, historia 
guztiek maisu Mahatma Gandhirekin 
dute zerikusia . 
 
Gandhik arrazoia erabili zuen gizakien 
artean zubiak zabaltzeko, ageriko zein 
ezkutuko zubiak. Justizia denera eta 
denengana eraman nahi izan zuen eta 
hilezkortasuna erdietsi zuen: haren ja-
rraitzaileak ugaritu egin dira eta 
printzipio argi bati jarraiki jokatzen du-
te: justicia egiari jarraiki jokatzea da. 
 
 

012.89-K–Gandhi 

Clara Campoamor, emakumeen es-
kubideen defentsan 

Víctor Vilardell Balasch 

Txertoa, 2014 
 

+ 11 – 13 

 

Clara jaio zen garaian, gizonek sekulako 
pagotxa zuten. Emakumeek dilistak pres-
tatu, arropak garbitu eta galtzerdiak 
aurrez eta ifrentzuz lisatzen zizkieten. Lan 
haietatik aparte, emakumeek ez zuten ez 
ahotsik ez boto eskubiderik. Clarak argi 
eta garbi ikusi zuen: egoera harekin buka-
tu beharra zegoen. Parean jarri zitzaizkion 
bibotedun eta bizardun guziei aurre egin 
zien, eta ez zuen amore eman, harik eta 
Espainiako ama, amona eta izeba guztiek 
berezko ahotsa izatea lortu zuten arte. 
Ahotsa eta boto eskubidea, jakina. 

 
 
 
 

21.3-02-I-Campoamor 

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=279615

Bus bat Alabaman 

Jean-François Sauré, Sandra García 

Saure, 2006 
 

+ 12 – 16 

 
Ondorio triste batera iritsi naiz ia: beltzak 
lepoari lotuta eraman eta askatasunerantz 
jotzeko akuilu duen errotarria ez datorrela 
Herritar Zurien kontseiluko kidearengan-
dik edo Ku Klux Klan-etik, baizik eta justi-
ziaren aurretik "ordena" jartzen duen zuri 
moderatuarengandik. Izan ere, horrek 
nahiago baitu bake negatiboa, tentsiorik 
eza dakarrena, justizia nahitaezko duen 
bake positiboa baino, eta hauxe esaten du 
etengabe: ados nago proposatzen duzun 
helburuarekin, baina ezin ditut onartu zu-
re bideak, zuzeneko ekintza. [Martin Lut-
her King]  

 
 
 
 
 

 
 

013.61-K-SAU 

Bakerako eta indarkeriarik ezarako 
bide bat 

Martine Sicard, Luis Alzueta 

Saure, 2020 
 

+ 14 

 

Koaderno ilustratu honen proiektuak hainbat 
protagonistek (norbanakoek eta kolektiboek) 
garatutako balioak, gaiak eta esperientziak 
biltzen ditu, 2020an Bakearen eta Indarkeria-
ren Ezaren aldeko Bigarren Mundu Martxaren 
esparruan. Oso garrantzitsua da bakearen, 
giza eskubideen eta indarkeriarik ezaren al-
deko jarduera horien guztien testigantza ema-
tea, gutxitan jasotzen baitira hedabide ofiziale-
tan. Liburua publiko zabal bati zuzenduta da-
go, elkarteetako militanteei, hezkuntza arloari 
eta gazteei. Irudiaren aroan, erreportaje grafi-
ko honek, bere formatuagatik, hedapen zaba-
lerako eta landutako gaien inguruko hitzaldiak 
emateko aukerak zabaldu nahi ditu, indarke-
riarik ezaren kulturarantz aurrera egiteko. Li-
burua osatzen duten atal bakoitzak hainbat 
herrialdetako kontakizunak erreferentzia gisa 
hartzen dituzten ipuin filosofiko bat du bukae-
ran, osagarri, baina era berean, funtsezkoa, 
egileen esanetan.  
 

013.61-I-SIC 

https://fundacionfernandobuesa.com/web/publicaciones-coleccion-grafica-comic/
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=330766

http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20641783
http://www.navarra.es/AppsExt/opac/abnetcl.exe?ACC=DOSEARCH&xsqf99=@titn=%20641783


Su tranpa 

Núria Martí Constans 

La mar de fácil, 2018 
 

+ 14 

 
 
 
 
 
 

Bien bitartean, 9. solairuan, sua eskaileretako 
tartetik sartzen zen dena piztuz. Neskak zeha-
ro ikaratuta zeuden eta batzuk guztiz parali-
zatuta zeuden izuaren eraginez. Zer egin behar 
zuten? Inoiz inork ez zien azaldu nola jokatu 
sute baten aurrean. Bettinak segituan 
erreakzionatu zuen. Ez zion suari irabazten 
utziko.  

 

 
 
 
 
 
 
 
 
 
 

012.01-02-LF-MAR 
IRAKURKETA ERRAZA 

Web helbideak: 

